
Ariannwyd ar y cyd gan yr 

Undeb Ewropeaidd 

 

DIS STORI 

Sut mae’n gweithio? 

Argraffwch a thorrwch y tri thempled dis (Atodiad 1). Plygwch bob adran ar hyd y llinell ddotiog a’u 

gludo’r adrannau llwyd y tu mewn i’ch disiau. 

DIS 1 – Mae’n dangos lluniau o bobl/cymeriadau  

DIS 2 – Mae’n dangos mathau o ddyfeisiau 

DIS 3 - Mae’n dangos lleoliadau 

Sut i chwarae 

Rhannwch eich dosbarth yn grwpiau bach o 4 neu 5 o ddisgyblion. Argraffwch y cardiau dilema (Atodiad 

2) a rhoi un i bob grŵp. Dylai pob grŵp rolio’r dis yn eu tro, a dylai beth bynnag y mae’n glanio arno gael 

ei gynnwys yn eu stori. Mewn cyfrwng o’u dewis nhw (drama, bwrdd stori, adroddiad newyddion 

a.y.y.b.), rhaid i ddisgyblion greu stori fer lle maen nhw’n datrys dilema, gan gynnwys y tair elfen o’r 

disiau.  Byddwch mor greadigol a dyfeisgar â phosibl! 

Mae croeso i chi ychwanegu at y rhestr o ddilemâu neu annog y disgyblion i feddwl am rai eu hunain i’w 

datrys. 

 

Dilemâu 

 Rydych chi’n cael neges e-bost sy’n cynnwys delwedd annymunol.  

Beth fyddech chi’n ei wneud? 

 Rydych chi’n cael neges sy’n dweud rhywbeth cas am rywun rydych chi’n ei adnabod. Beth 

fyddech chi’n ei wneud? 

 Rydych chi’n clicio ar rywbeth yn anfwriadol ac nid ydych chi’n gallu cael gwared arno. Rydych 

chi’n poeni y gallech chi fynd i helynt. Beth fyddech chi’n ei wneud? 

 Rydych chi wedi bod yn sgwrsio â rhywun mewn gêm ar-lein ers cryn amser, ond mae eisiau 

cyfarfod â chi. Nid ydych chi erioed wedi cyfarfod â’r unigolyn hwn mewn bywyd go iawn. Beth 

fyddech chi’n ei wneud? 

 Rydych chi wedi treulio amser maith yn adeiladu eich tref eich hun yn eich hoff gêm ar-lein. Un 

diwrnod, rydych chi’n mewngofnodi, a darganfod bod eich tref wedi diflannu’n llwyr. Yn amlwg, 

mae rhywun wedi’i ddileu’n fwriadol. Beth fyddech chi’n ei wneud? 

